ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 284-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ կենտրոնական բանկ 
	22.06.2022
N 15.1-07/0442-22

	Հայտնում ենք Ձեզ, որ «Հայաստանի Հանրապետության կառավարության 2020 թվականի մարտի 12-ի թիվ 284-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է:

	2.  ՀՀ ֆինանսների նախարարություն
	 28.06.2022
N 01/12-1/11657-2022

	Ուսումնասիրելով ՀՀ աշխատանքի և սոցիալական հարցերի նախարարության 15.06.2022թ. թիվ ՄՆ/ԱԳ-2-4/15913-2022 գրությամբ ներկայացված` <<Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագիծը, հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է:

	3.  ՀՀ արդարադատության նախարարություն
	 18.07.2022
N /27.2/31133-2022

	Ի պատասխան Ձեր՝ 2022 թվականի հունիսի 29-ի թիվ ՄՆ/ԱԳ-2-4/17030-2022 գրության՝ կից ներկայացվում է «Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	

	[bookmark: _GoBack]«Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-կետի համաձայն՝ Հայաստանի Հանրապետության կառավարության 2020 թվականի մարտի 12-ի N 284-Ն որոշման 3-րդ կետը նախատեսվում է լրացնել նոր՝ 11-րդ ենթակետով:  Այդ առումով անհրաժեշտ է նկատի ունենալ, որ անկանխիկ եղանակով վճարումներից կենսաթոշակառուներին տրամադրվող հետվճարի գումարը սահմանված է ՀՀ կառավարության 2022 թվականի մայիսի 19-ի N 723-Լ որոշմամբ հաստատված  անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման շրջանակներում: Հետևապես, հաշվի առնելով Հայաստանի Հանրապետության կառավարության 2020 թվականի մարտի 12-ի N 284-Ն որոշման 3-րդ կետով սահմանվող կարգավորումների տրամաբանությունը, առաջարկում ենք Նախագծի 1-ին կետով լրացվող 11-րդ ենթակետի դրույթները խմբագրել՝ հղում կատարելով ՀՀ կառավարության 2022 թվականի մայիսի 19-ի N 723-Լ որոշմանը:
	Ընդունվել է:
Նախագծի 1-ին կետը խմբագրվել է:  ՀՀ կառավարության 2020 թվականի մարտի 12-ի N 284-Ն որոշման 3-րդ կետում լրացվող նոր՝ 11-րդ ենթակետում հղում է կատարվել ՀՀ կառավարության 2022 թվականի մայիսի 19-ի N 723-Լ որոշմանը:




